
NY SESONGOPNING

Det er alltid spaning omkring teatret og i teatret når ein ny
sesong tar til - eller bør vera det. Haustkveldane mørknar over
hovudstaden - etter ein sommar med lys dag og natt og med
uteliv langs strender, i skog og på fjell, kjenner folk igjen trong
til bøker, musikk og teater. Det summar av forventning i salen
første premiére-kvelden - og så spørst det kva vi har å gje.

Det Norske Teatret opnar i år med Jean Louis Barraults og
Andre Gides dramatisering av Franz Kafkas «Prosessen». Kanskje
meir enn nokon annan nyare forfattar har Kafka sett sitt preg
på vår tids litteratur: «Prosessen» og «Slottet» er kjeldene som
denne litteraturen spring ut frå. Det moderne, nevroseridde
menneske er for alvor kome inn på arenaen.

Vi har også valt «Prosessen» på grunn av Henryk Tomas
zewski. Skildringa av det indre mareritt Josef K.... gjennom
lever, ropar på ekspressive og pantomimiske uttrykksmiddel.

Neste premiere blir «Pygmalion» på nynorsk. Mange vil
karakterisere det som eit eksperiment, andre vil oppfatte det
som ein språkpolitisk provokasjon. Frå teatret si side er det ikkje
meint slik. Vi ville rett og slett spela «Pygmalion» - fordi det er
ein god komedie, og fordi «My Fair Lady» i all sin glans kanskje
har lagt eit noko for romantisk slør over Shaw’s Eliza Doolittle
og Higgins, og over hans satiriske samfunns- og menneskeskildring.

I november kjem det omstridde skodespelet «Der Stellver
treter», som handlar om jødetransportane til tyske dødslæger
under krigen. Med eit alvor og eit engasjement som ber over
alle dramaturgisk veike punkt, slynger forfattaren Rolf Hoch
huth sitt klagemål mot alle dei passive: Utan å gripe inn såg
dei det endelause mennesketoget på veg gjennom heile Europa
mot gasskamra i Auschwitz og Treblenka. Han rettar søkelyset
mot Pave Pius XII, og skuldar han for utilgjeveleg passivitet.
Klagemålet, som verkar vel fundert, er blitt møtt med liden
skapelege pro- og kontrautsegner i den europeiske pressedebatten
etter urpremieren i Berlin.

Tysklands nye store dramatikar Peter Weiss har også nettopp
fullført eit drama om Auschwitz; det handlar om rettargangane
i Frankfurt, og rullar med nøkterne detaljar opp all den gru

Framhald side 27.

FRANZ KAFKA
(1883—1924)

Personlegdomen og problematikken til Franz Kafka og ned
slaget i diktarlege prestasjonar, klassisk perfekte, står under ei
ekstremt gåtefull stjerne. Synet han hadde på sitt eige eg, på
sin eigen eksistens og kunst, resulterte i eit «the rest is silence».
Nett denne sannkjenning hos den lidenskapelege sannings
riddaren Franz Kafka - den fortvila leitaren etter den dulde,
ukjende guddomen, vårt siste, inkommensurable spørsmålsteikn
(er han til eller ikkje?) - nettopp denne visdomen om det
verde som ligg i togna, som openberrar både vår avmakt og vår
makt andsynes dei mysteriøse «makter», - løyste ut den reint
paradoksale avgjerd hos denne nådegjevne, samvitsfulle kunst
naren: Spora skulle strykast ut - dei upubliserte manuskripta
hans gjerast til inkjes.

I staden for det, altså oppløysing i paradokset, hende det
motsette. Ettertida slo fast at han er udøyeleg.

Berre ein liten venekrins kjende noko til denne smålåtne,
skygge, men sympatiske og jamvel humørfylte Franz Kafka; den
dåmlause og innhaldsfattige biografien hans munnar då og ut i
ein tuberkulose-sjuk assuransefunksjonærs kamp for det daglege
brød. I ledige stunder sysla dette mennesket med episke prosa
øvingar, som han sjølv dømde særs skeptisk. Berre sjeldan og
helst i tidsskrifter fekk publikum lesa eit lite brot av den vid
femnande produksjonen hans - og feste seg snautt ved forfattar
namnet. Ikkje eingong venene, ikkje eingong den mest intime
av dei, den sidan så ivrige apostelen hans, kjende honom i røynd
og sanning. Jamvel skribenten Max Brod, mannen som berga
verka hans frå ein lagnad som føreåt var fastlagd, idet han
krenkte viljen til den avlidne ut frå høgare pietetsomsyn, ikkje
eingong han kunne ana kor vidfemnande fylgjene vart.

Post mortem auctoris vart livsverket hans spreidd på miraku
løs vis over all verda. Kafka-bøker blir prenta på nytt og på nytt
på alle språk, bøkene blir lesne, svelgde, ovundra, lovpriste og
dyrka. Etter siste verdskrigen, som ei fylgje av dei apokalyptiske
hendingane då, vart han jamvel ein «modeforfattar», og han
vart dyrka på ein måte som berre eitt anna litterært geni har

Framhald side 23.

HENRYK TOMASZEWSKI
treng ingen presentasjon i Oslo: Først kom han med sitt verds
kjende pantomime-teater (gjestespel på Oslo Nye Teater 1963),
og i fjor gjesta han oss som koreograf i «Keisar Jones» av 0’Neill.
For Det Norske Teatret har det vore ei glede og lykke å ha han
som gjest i fleire periodar. Han har undervist i pantomime, og
med «Prosessen» debuterer han som dramatisk instruktør! Eg
trur vi torer seia at det er ein uvanleg debut.

Alle som har fylgt Tomaszewski på nært hald, veit kva for
boblande scenisk fantasi mannen har. Men det er ein fantasi
under streng kunstnarleg tukt - Tomaszewskis sceniske form er
gjennomført presis og målmedvete.

Tomaszewski, som den store kunstnaren og det fine mennesket
han er, har vunne seg mange varme vener på Det Norske Teatret,
og vi ynskjer han hjarteleg velkomen tilbake!

ESPEN SKJØNBERG
gjestar på Det Norske Teatret, der han spelar Josef K.... i
«Prosessen».

Som scenekunstnar på Oslo Nye Teater, og som TV-artist
har Espen Skjønberg skapt seg ein posisjon på første plan innan
norsk teater. Vårt publikum kjenner han, og har sett han i mange
store rolleprestasjonar, frå Osvald og Hamlet og fram til kveldens
Josef K....

Vi ynskjer han velkomen på vår scene.
T. S.

TEATERMÅLAREN
Saman med Tomaszewski gjestar Krzysztof Pankiewicz Det

Norske Teatret i samband med «Prosessen»: Han har ansvaret
for dekorasjonar og kostyme.

Den 32 år gamle Pankiewicz er visepresident i Det polske
teatermålarforbundet, og arbeider som freelancer ved polske

teater - og operascener. Han er ein av Polens fremste teater-
målarar, og han har ca. 100 framsyningar bak seg. Til Oslo
kjem han frå Amsterdam der han samarbeidde med Tomaszewski
ved Den Nationale ballettTestivalen i Amsterdam.

Pankiewicz er dg ein velkjend kunstmålar - han har mellom
anna hatt utstilling i Italia, Frankrike og Tyskland,

Med Tomaszewski har Pankiewicz hatt eit omfattande sam
arbeid sidan 1957, og vi er glade for å kunna nyte fruktene av
dette samarbeidet også hos oss.

Vi ynskjer med dette Pankiewicz velkomen til Det Norske
Teatret.

OMSETJAREN
Omsetjaren kjem sjeldan direkte fram i rampelyset. Likevel

er omsetjarens arbeid eit avgjerande grunnlag: Utan kvalitet her,
snublar lett instruktør og skodespelar i starten. Tekstens rytme
og andedrag, dens nyansar og musikalitet slår inn i det ferdige
resultatet og pregar det på godt eller vondt.

Det Norske Teatret har den lykke å kunne samarbeide med
to fine stilkunstnarar når det gjeld å føre ein original tekst over
til norsk: Halldis Moren Vesaas og Hartvig Kiran. For dei begge
gjeld at dei ser på omsetjingsarbeidet som sjølvstendig kunstnarleg
arbeid, slik at den norske teksten under deira hender blir like
verdige diktarverk, samanlikna med originalen. Begge har fått
prisar for dette, og dei hanskast helst med dei oppgåver som er
mest krevjande: Begge har gjendikta Shakespeare på ein måte
som er svært sjeldan - begge har sin styrke i det lyrisk-poetiske.
Med «Fedra» skapte Halldis Moren Vesaas teatersoge, slik Hart
vig Kiran gjorde det med «West Side Story». Hausten på Det
Norske Teatret ber preg av desse to: «Prosessen» og «Ole Brumm»
er omsett av Halldis Moren Vesaas, «Ai, ai, for ein artig krig!»
og «Pygmalion» av Kiran. Begge har andre store ting på den
framtidige spelplanen. Vi er glade for at vi har dei!

T. S.



Halldis Moren Vesaas

TEATERFRAMSYNINGA
som ei høgtideleg akt til sams sjølvvedhjenning.

Instruktørens arbeid er å arrangere samspelet mellom scene
og tilskodar. Dette samspel kan berre bli til gjennom det spesifikt
sceniske, og i det er skodespelarane kjernen. Frå dei går kraftfelta
i spelet ut. Alt anna - det litterære innhaldet, dekor, musikk,
maskering - er underordna dei. Regien skal leggje scenen open for
skodespelarens skapande utfalding - og i den må det intellektuelle
vike rom for det spontane.

Skodespelaren skal leva seg inn i ein åndeleg og fysisk myte
organisme - skal avdekkje dei intimaste ting denne myten ber i
seg, skal gjennomføre ei slags dissekering, og leggje opne dei mest
bortgøymde og skamlause detaljar. Denne sjølvutleveringsprosess
fører ofte spelet langt ut over det naturalistisk normale, og inn i
det blasfemisk transcendentale.

Og denne profanering, som går mot tilskodarens moralske
ideal og hans «gode oppseding», vekkjer protest i han. Han
kjenner seg krenkt og såra i si estetiske kjensle - og opplever, når
han ser normene bli brotne, eit rasande (sekralt) sinnsopprør.

Spelet er likevel ikkje eit kjenslekaos. - Den kunstnarlege
forma skaper det drastiske om til metafor og det spesielle til
symbol. Alt som kan breie seg ukontrollert ut, blir fanga inn, og
hamra til poetisk form.

I arbeidet med «Prosessen» reiser seg i starten spørsmålet: Er
teatret i stand til å vise det som Kafka seier i sin roman? I svaret
held eg meg til ordet «å vise», for Kafkas verd er ei biletverd, ei
rein intellektuell tolking er umogeleg - det er biletfantasien som
er det genuine.

Det eigenlege innhaldet ligg i ei uforklarleg fantasiverd av
motsetningar - ei verd som blir til ein syntese av dei assosiasjonar
angesten, einsemda, utryggleiken, heimløysa og livsundringa
skaper. Humoren er komprimerande og knapp som lyneld.
Biletet er symboluttrykk for ein oversanseleg røyndom. Denne
røyndom verkar i all sin demoni lurvut, ussel, vond - og er like
pervers som institusjon som han er fullkomen som organisasjon.
Slik kan denne organiserte, men likevel gåtefulle røyndom, som
trengjer seg om mennesket, drepa - men på same tid lyfte opp
til martyrdom. T-fpn.rxk Tnmosrpiu^ki.Henryk Tomaszewski.



;

POLSK TEATER I DAG
Av Dag Halvorsen.

Det er ikkje ein slump at Det Norske Teatret no ved to høve
har knytt til seg polske kunstnarar, først då teatret framførte
Eugene 0’Neills «Keisar Jones» og no i samband med Kafkas
«Prosessen». 1 det siste har Polen vunne ein grunnfest posisjon
som eit av dei mest interessante teaterland i Europa. Trass i dei
språklege barrierane har polsk dramatikk og scenekunst vorte
kjend både i Europa og USA. Kva er bakgrunnen for den polske
karrieren?

For 12 år sidan var Polen enno stalinistisk, teatret var eins
retta og sambandet med Vest-Europa kutta av. Så, på nokre få
år, vinn Polen seg gjetord som teaterland, ikkje berre takka vere
politisk djervskap i repertoarvalet, men først og fremst takka vere
kvaliteten i framsyningane og ein aktiv vilje til eksperimentering.

Reiste så det moderne polske teatret seg spontant og uføre
budd i 1956, då det atter vart tillate å eksperimentere? Vi her
i vest kan få inntrykk av at det var så, men det er ei sanning
med mange atterhald. Polsk teater har ein gamal og sterk anti
naturalistisk tradisjon. Det store polske romantiske dramaet lét
seg vanskeleg spela innanfor ein reint naturalistisk konvensjon.
På mange måtar verka nyromantikken utfriande på teatret.
Arven frå dei store klassikarane Mickiewics og Slowacki vart over
teken av dramatikaren, målaren og teater-teoretikaren Stanislaw
Wyspianski. Det moderne polske teatret byrjar med Wyspianski,
som døydde for snart femti år sidan.

Tradisjonen vart ført lenger fram av dei mest ruvande instruk
tørar i mellomkrigstida. Det største namnet mellom dei er Craig
eleven Leon Schiller, som og var sterkt påverka av Meyerholds
russiske teater og Erwin Piscators tyske revolusjonære stemnelei.
Alt no får vi dette samarbeidet, som er så særmerkt for polsk
teater, mellom den sterke og sjølvstendige teatermålaren og in
struktøren. Teater er ikkje berre ein presentasjon av den diktar
lege teksten, det er ei mangsidig kunstform, der det litterære går
opp i ein scenisk heilskap saman med element henta frå målar
kunsten, musikken og dansen. Denne syntesen har vore eit sær
merke på det nyskapande polske teatret. Men på dei teatra som

Framhald side 31.

Framhald frå side 9.

vorte: Goethe. «Kafka und kein Ende.» Eit skred av arbeid og
studiar er vigde Franz Kafka og hans verk: om lag 6000 til no.
Dei tek sikte på å granske, å opplyse, å forklåre, å tolke, å
dechiffrere dei «hieroglyfiske» skriftene hans, trengje inn til deira
inste meining - under teologisk, psykoanalytisk, eksistensialistisk,
sosiologisk eller berre poetisk og «ubunden» synsvinkel. Littera
turens matadorar - ein Th. Mann, H. Hesse, ein Gide og Camus,
Virginia Woolfe og Aldous Huxley - gjorde honom honnør. I
minsto når det gjeld den formale sida av forteljekunsten skapte
han førebilete, var banebrytande, impulsgjevande for nye diktar
generasjonar i England og USA, Frankrike og Latin-Amerika,
Sverige og endeleg - ein blir seint profet i eige land - i sitt eige
språkvald, det tyske, og i heimlandet sitt, Tsjekkoslovakia, der
han til då hadde vore bannlyst som reaksjonær.

Franz Kafka skaper framleis «skule» og blir rekna for eit
førebilete stilistisk; men jamvel dei beste epigonane står langt ifrå
mønsteret når det gjeld hovudsaka: den metafysiske dimensjons
djupna. I Japan blir han halden for å vera den største forfattar
gjennom alle tider ....

Prosaen til denne symbolstilens meister er glasklår, gjennom
synleg. Forteljingane hans, som på makelaus vis sameiner det
mareridne «surreale» med ei realistisk framstelling - er parablar
om det menneskelege tilværet, såleis som det tér seg for atomtid
skaka livskjensle og medvit hos moderne menneske, i «otte og
angest», midt i ei verd som er i ferde med å misse sin faste,
«sjølvgjevne», men illusoriske identitet.

Lenge før Kierkegaard vart nyoppdaga, var han Franz Kafkas
kjæraste tenkjar. Med ankerfeste i gamaltestamentleg førestellings
tradisjon svara dei personlege røynsler og vandemål hos den tyske
Praha-jøden til den «indre verd» hos København-protestanten,
likeins dei særmerkt kristne problemstillingar og brytingar. Ein
annan bindestrek til åndslivet i Norden skimtar vi både i Thomas
Manns vurdering: «.... han var ein drøymar, og diktinga hans
er konsipert og utforma i det draumvorne .... etterliknar deira
alogiske dans» og i svensken K. R. Gierows «en skuggvårld upp
lyst av aningar». Nei, assosiasjonen vår med demiurgen i «Ett
dromspel» leier oss ikkje på blindveg. Frå Strindberg, som Franz

Framhald side 27.

Framhald frå side 23.

Kafka var åndeleg nærskyld med, tok han faktisk imot avgjerande
impulsar. Som skaparar og artistar eig dei dette sams: dei har
gjeve form til, utvida og lyft opp ein privat-individuell situasjon
på eit archetypisk plan, såleis at det rommar sjølve den ævlege
og ålgilde grunnsituasjonen til menneskja, medrekna Ibsens mis
kunnslause imperativ til kvar einskild: å halde domedag over seg
sjølv ....

«Prosessen» vart prenta året etter at Kafka døydde, i 1925.
Berre eit stutt fragment, «Framfor lova», hadde vorte publisert
tidlegare, i novellesamlinga «Ein lækjar på landet» 1919. Dei
immanente emne til utnytting i verket har freista innanfor mange
kunstgenrar. Teatret, filmen og jamvel operaen (sett i tonar av
Gottfried von Einem) har tileigna seg «Prosessen».

Om tolkinga av dette stykket ynskjer vi ikkje å seia anna
enn dette: alt tittelen er meiningsberande. Tua res agitur. Det
gjeld di eiga sak!

Hans Erich Lampl.

Framhald frå side 7.

som rommest i namnet Auschwitz. Det Norske Teatret har
kjøpt «Die Ermittlung» til framføring neste sesong.

Nye generasjonar veks opp, men Europa gløymer ikkje, og
må ikkje gløyme Auschwitz. Det er ein svart svulst som tida
ikkje lækjer, men som berre veks for våre augo ettersom åra går;
at ein ny generasjon tyske diktarar no tar stoffet opp, slik Rolf
Hochhuth og Peter Weiss gjer det, er eit uttrykk for det. Og i
denne bitre sjølvransaking ligge det kanskje botevon for gamle
Europa.

//>w^Zi^7^^^

Framhald frd side 15.

arbeider meir konvensjonelt, har og musikk og teatermaleri fått
større rom.

Eksperiment-teatret overlevde krigen; ja, målaren Tadeusz
Kantor førte teatret sitt, Cricot, vidare som ein illegal avant garde
scene under den tyske okkupasjonen. Resitasjonskunsten voks
under krigen på det illegale Teatr Rapsodyczny i Krakow. Og
jamvel i dei første etterkrigs-åra får vi ein serie interessante fram
syningar som fører lenger fram den moderne tradisjonen i polsk
teater.

Stalinismen, med sin brodd mot «formalisme» og sin sterke
sensur av repertoaret, skapte ei krise. Men samstundes nådde
teatret fram til fleire enn noko sinne før. Mykje var ringt, men
dei beste stridde ein hardnakka strid for å halde oppe den
kunstnarlege standard. Vi kan nemne instruktøren Erwin Axer,
som prøvde skapa eit intellektuelt og kunstnarleg forsvarleg
politisk teater.

Reaksjonen mot sekterisme i teatret byrja tidleg. Møtet med
Brechts Berliner Ensemble i 1953 vart ein milepåle. I 1954 og
1955 får vi så dei første framsyningar som klårt syner at noko
nytt er i ferd med å hende. Særskilt viktig er den unge regissøren
Dejmeks oppsetjing av Mayakowskis satiriske skodespel «Badet».
Brecht og Mayakowski synte, kvar på sitt vis, vegen til eit teater
som var både politisk og kunstnarleg radikalt.

I 1956 held den sterke straumen fram. Avant garde-teatret
kjem fram att, og polsk teater legg for dagen ein djervskap som
vi vel korkje før eller sidan har sett i Aust-Europa. Vi får ein
samanheng mellom den politiske og kunstnarlege avant garde;
liksom avant garden i tjueåra hadde kvass brodd mot det borgar
lege samfunnet, tok dei så radikale verkeråder i bruk for å
protestere mot stalinismens pervertering av sosialismen. Jamvel
klassikarane fekk eit aktuelt politisk og menneskeleg innhald.
Hamlet og Richard den tredje vart samtidige, Shakespeares
skodespel vart hjelperåder i kampen for eit friare liv. Alfred
Jarrys «Kong Ubu», ein fransk modernistisk klassikar frå nitti
åra, vart brukt til å uttrykkje noko så sentralt i den polske tids
situasjonen. Becketts «Mens vi venter på Godot» fekk ei realistisk
meining som tala direkte til publikum. Eugene lonescos skeptiske

Framhald frå side 31.

humanisme vart ikkje sett som nokon motsetnad til Diirrenmatts
og Max Frischs meir direkte og konkrete drøfting av dei mest
sentrale moralske problem i vår tid.

For ein utanlandsk tilskodar kan mange polske teaterfram
syningar te seg artistisk leikande lette, leggje for dagen ei barnleg
glede ved form, musikk og rørsle. Dette er rett, men skorten på
nordisk gravalvor og tyngd let seg sameine med ein høg intellek
tuell standard. Den polske teaterkunstnaren er, på sitt beste, ein
leikande intellekuell som i arbeidet sitt oppnår ein heilskap av
moralsk søking, og spontan glede ved å leike med dei verkeråder
teatret byd. Men denne heilskapen blir skapt ved ein kritisk for
stand og intellektuell styrke. Det blir skapt ein verkstad der nye
uttrykksformer blir uteksperimenterte, resultata er det Brecht
kallar «eit kulinarisk teater», som vekkjer glede hos den som ser,
utan at teatret misser sin tradisjonelle plass som eit forum der
dei sentrale menneskelege konfliktar blir spela ut: eit teater som
i sin særhått er sosialt, fordi det som går føre seg på scenen, har
beinveges samanheng med våre eigne personlege problem og
moralske konfliktar. Det beste polske teatret riv bort grenseskil,
grensene mellom det sosiale og personlege, mellom leiken og den
kritiske tanken, mellom lære-teatret og form-eksperimentet.

Attom resultata ligg eit sams intenst arbeid. Det er ikkje lett
å arbeide i polsk teater, å bli ei fetert stjerne er om lag uråd.
Det ein teatermann kan vone på, er å bli ein vital lekk i det
kollektive kunstverk som ei god teaterframsyning er. Dei fleste
er nøgde med det.

(/\£f\ LIVSTRYGDELAGETANDVAKE

JCkk» MØLLERGT. 16. - OSLO 1

NATIONALTHEATRET

Hoved scenen:

«DET HENDTE I VICHY»
av Arthur Miller

Regi: Arne Thomas Olsen

Dekorasjoner: Chr. Stenersen

«FALSK FORKLARING»
av John Osborne

Regi: Arild Brinchmann

Dekorasjoner: Per Schwab

Amfiscenen :

«I ROM SJØ»
av Slawomir Mrozek

«ORKESTERET»
av Jean Anouilh

Regi: Jørn Ording

Dekorasjoner: Per Schwab

DEN NORSKE OPERA

«AIDA»

Opera av Giuseppe Verdi

Regi: Einar Beyron
Dirigent; Arvid Fladmoe

«FIGAROS BRYLLUP»

Opera buffa av
Wolfgang Amadeus Mozart

Regi: Einar Beyron
Dirigent: Arvid Fladmoe

«MADAME BUTTERFLY»

Opera av Giacomo Puccini

Regi: Einar Beyron
Dirigent; Zdenko Peharda

BALLETTAFTEN

Frøken Julie - Etudes de degas
Don Quixote - Pas gracieux
alt. med «Gjennom speilet»

Musikk: Rangstrom, Beethoven,
Minkus, Bizet, Tsjaikovskij

«PETER GRIMES»
Opera av Benjamin Britten

Regi: Joan Gross
Dirigent: Arvid Fladmoe

Ballettaf ten :

Finlands Nationalopera
(gjestespill)

Ballettaften :

«GISELLE»
Koreografi etter Coralli
Musikk: Adolphe Adam

OSLO NYE TEATER

«HVORDAN MAN BLIR
DIREKTØR NÅR MAN
VET HVA MAN GJØR»

Musical av
Abe Burrows og Frank Loesser
Regi og koreografi: Ivo Cramér

Dekorasjoner: Kaare Hegle
Dirigent: Kåre Siem

«MARY, MARY»
Lystspill av Jean Kerr
Regi: Jens Gunderssen

Dekorasjoner; Harald Martin

BARNETEATRET
i Folketeaterbygningen:

«UT AV TROLLDOMMEN»
Av Anne-Cath. Vestly

Regi: Guri Ludt
Dekorasjoner: Johan Vestly

GJESTESPEL I 1963
Midt i mai drog Det Norske Teatret til Paris med «Keisar

Jones» av 0’Neill, der Earle Hyman spela Keisaren. Det var
andre gongen teatret gjesta Theatre des Nations. 14 dagar seinare
gjekk ferda til Festspela i Bergen med «Eit draumspel» av Strind
berg (i Olof Molanders regi) og med «Keisar Jones». Heile våren
hadde «Ai, ai, for ein artig krig!» og «To pinner i kors» vore ute
på norsk spelferd, medan «West Side Story» gjekk i Oslo.

Gjestespela held fram i haust. Vi har frå Stockholm fått det
ærefulle tilbod å spela på Dramaten, ein av dei fremste scenar i
verda, frå 3.—10. oktober. Så sant dette lar seg gjera, tar vi med
stor takk imot tilbodet.

Sist i oktober gjestar vi med «Peer Gynt» på ein annan stor
européisk scene: Deutsches Schauspielhaus i Hamburg, der også
ein kortare versjon av «Peer Gynt» skal spelast inn av Zweites
Deutsches Fernsehen.

Eit gjestespel i Århus er også på tale.

I PA Syékde garderoben

Alle tiders utvalg av vakre gåver til alle anledninger
Savolainen & Co

STORGATEN 4 - OSLO TELEF. 33 46 09

Det Norske Teatret har alltid hatt hug til å spela for born.
Vi trur vi torer seia at mange av dei barneframsyningane teatret
har spela gjennom åra, har nådd fram til eit stort og takksamt
publikum.

I den siste tida har vi diverre ikkje hatt høve til å spela så
mykje for borna som vi gjerne ville, av di store framsyningar og
for liten scenekapasitet har hindra oss. No vil vi gjera dette godt
att, og vi veit at mange vil gle seg på eigne og bornas vegner, når
dei høyrer at valet av stykke denne gongen er ei dramatisering
av A. A. Milnes klassiske eventyrbok, «Ole Brumm og vennene
hans».

I stykket som i boka, vil borna møte Kristoffer Robin, Nasse
Nøff, Petter Sprett, eslet Tussi, den vise Ugla som saman med
den uforliknelege Ole Brumm, kjem opp i dei snurrigaste situa
sjonar og opplever så mykje festleg.

Dramatiseringa fylgjer boka, så vi trur ingen vil kjenne seg
misnøgd når dei no møter desse kjære vennene att.

Framsyninga høver for born i alle aldrar, fra 5 til 80 år. Dei
aller yngste kan trygt vera med, her er ikkje noko som skræmer.
Den lune tonen frå boka går att i dramatiseringa. Vi møter ein
forfattar som er glad i born og som til botnar kjenner deira
frodige fantasi. Ein smilande, underfundig humor som dg heile
tida har for auga borns strenge krav til logikk i hendingane.

Rolf Sand spelar Ole Brumm, Aud Schønemann er Nasse
Nøff, Kåre Wicklund eslet Tussi, Ulrikke Greve Petter Sprett,
Sissel Sellæg ugla og Peter Magnus Kristoffer Robin.

Dekorasjonen har Johan Vestly hand om, og Asbjørn Toms
set det heile i scene.

Premiere 14. september.

